
 
 
 
Info 8, 24 d'avrigl 2020: Dumondas davart il manaschi da scola 
 

Schule trotz Corona 
Scola malgrà corona  
Scuola malgrado il corona 

 

 
  
 

 

 
 

Dumondas davart il manaschi da scola - supplements 
Sco supplement als messadis dals 23-03, dals 31-03 e dals 08-04 suondan oz infurmaziuns impurtantas davart il manaschi 
da scola e davart purschidas da sustegniment. Il suandant link maina als messadis menziunads: 

Scola malgrà corona 

Nus supplitgain tut las direcziuns da scola e tut las persunas d'instrucziun d'agir tenor quest scriver per pudair garantir in 
proceder chantunalmain coordinà. 

  

Tematica Directiva 

Return a l'instrucziun da 
preschientscha 

Tenor decisiun dal Cussegl federal cumenza l'instrucziun da preschientscha a las scolas 
popularas probablamain ils 11 da matg 2020. Las directivas avant maun valan per il temp dals 
11 da matg 2020 fin la finiziun da l'onn da scola. Ellas duain garantir ina finiziun correcta e 
unifurma da l'onn da scola 2019/20. 
Las scolaras ed ils scolars s'allegran da sa vesair. Ord quest motiv duain vegnidas tgiradas 
activitads ed experientschas communablas. Pertutgant il giudicament da la prestaziun 
(examens etc.) è impurtant in dosagi adattà.  
I dat en il chantun Grischun differentas premissas pertutgant las grondezzas da partiziuns, las 
localitads, il transport da scolaras e da scolars etc. Perquai èsi raschunaivel d'applitgar mesiras 
adattadas a la situaziun per realisar l'instrucziun da preschientscha. 

Attestats e giudicament L'onn da scola 2019/20 vegn renconuschì cumplettamain: a la fin da l'onn da scola retschaivan 
tuttas scolaras e tuts scolars in attestat. En quest attestat è previsa la suandanta remartga: 
"Nagin'instrucziun da preschientscha dals 16 da mars fin ils 8 da matg 2020 en consequenza 
da la pandemia da COVID-19." Quest proceder correspunda al conclus da la CDEP. 
Las notas en l'attestat final sa basan oravant tut sin las prestaziuns da scola avant la serrada 
da las scolas dals 13 da mars 2020 e suenter il return a l'instrucziun da preschientscha. 
Giudicaments formativs da l'instrucziun a distanza vegnan resguardads a moda adequata en il 
giudicament cumplessiv da la scolaras e dals scolars. 
Ils giudicaments da las emnas da scola restantas succedan cun la retegnientscha necessaria e 
cun mesira ad egl. Be las cumpetenzas ch'èn vegnidas profundadas ed exercitadas duain vegnir 
examinadas. 
 
Per l'elavuraziun dals attestats annuals valan er vinavant fitg impurtantas las recumandaziuns 
tenor il manual Diagnosa–promoziun– valitaziun. 
 

Schulinspektorat 
Inspecturat da scola 
Ispettorato scolastico 

A persunas d'instrucziun, direcziuns e cussegls da scola 
 

https://www.gr.ch/RM/instituziuns/administraziun/ekud/avs/actualitads/corona/Seiten/default.aspx
https://www.gr.ch/DE/institutionen/verwaltung/ekud/avs/Volksschule/Lehrplan21_DFB_Handreichung_interaktiv_092018_rm.pdf


 

Promoziun Repetiziuns da classas duain sco usità vegnidas tractadas a moda fitg restrictiva, q.v.d. ina 
repetiziun duai be lura vegnir considerada, sch'ella è gia vegnida tematisada avant la fasa da 
l'instrucziun a distanza e sch'igl è da quintar cun in effect positiv per la scolaziun da la scolara 
u dal scolar (mesira da promoziun). 
Medemamain renviain nus spezialmain a l'art. 9 da las directivas concernent ils attestats e la 
promoziun: Sch'ina scolara u in scolar èn cleramain surdumandads po durant l'emprim semester 
vegnir decidì – cun il consentiment da tuts pertutgads – davart ina reintegraziun en la classa 
sut. 
 

Giudicament da scolaras e 
scolars da lingua estra 

En la situaziun actuala èsi surtut ina sfida da garantir las mesiras da promoziun per scolaras e 
scolars da lingua estra. Perquai vulain nus spezialmain far attent sin las pussaivladads tenor 
art. 10 da las directivas concernent ils attestats e la promoziun: Scolaras e scolars da lingua 
estra che vegnan scolarisads senza savida da la lingua d'instrucziun retschaivan l'emprim onn 
in rapport davart l'emprender empè d'in attestat cun notas. En il segund onn poi vegnir desistì 
da notas en tscherts roms, sche scolaras u scolars na cuntanschan betg las finamiras da 
l'instrucziun pervi da lur lingua estra. Per ils roms senza notas èsi d'elavurar in rapport 
d'emprender. 
 

Model C:  
Midadas tranter scola reala 
e secundara / midadas da 
nivel 

Midadas da stgalim resp. nivel tranter la scola reala e secundara succedan punctualmain tenor 
las directivas concernent l'organisaziun e la permeabilitad dal stgalim secundar I. 
La basa per il giudicament furman las prestaziuns da las scolaras e dals scolars durant 
l'instrucziun da preschientscha durant l'onn da scola 2019/20. La situaziun speziala è da 
resguardar en il cas singul ed en moda cunvegnenta. 
 

Plazzas d'emprendissadi Scolaras e scolars ch'entran suenter la scola populara en la furmaziun professiunala duain 
vegnir sustegnids durant questa transiziun. Giuvenils che n'han anc betg absolvì il test da 
Stellwerk pon prender suenter quel suenter il return a l'instrucziun da preschientscha.  
 

Fundaziun Hasler:  
Sustegn finanzial per scolas 
dal stgalim secundar I 

La Fundaziun Hasler meta a disposiziun 800'000 fr. per in program spezial en connex cun corona 
per sustegnair l'instrucziun a distanza. Scolas publicas dal stgalim secundar I han uschia la 
pussaivladad da cumprar apparats per scolaras e scolars da relaziuns socialas flaivlas. Il dretg da far 
la dumonda han suletamain direcziuns da scola (pled-clav: corona). 
 

https://www.gr.ch/DE/institutionen/verwaltung/ekud/avs/Volksschule/Lehrplan21_DFB_Weisungen_Zeugnisse_Promotion_15052017_rm.pdf
https://www.gr.ch/DE/institutionen/verwaltung/ekud/avs/Volksschule/SekundarstufeI_Weisungen_VV_2018_rm.pdf
https://www.gr.ch/DE/institutionen/verwaltung/ekud/avs/Volksschule/Lehrplan21_DFB_Weisungen_Zeugnisse_Promotion_15052017_rm.pdf
https://haslerstiftung.ch/corona-d/

